
Un dann es et widder keiner jewäse    
Text: Thomas Richard Engel   Musik: Jürgen Fritz 

Se verzällen dir jet vum Tute un Blose 
Als wörs de ohne Verstand 
Als hätts de vun nix - vun nix jet en Ahnung 
Renns wie immer jäjen en Wand 
 
Nä - wie kann et dann sin - dat m´r nem Hus  
Su einfach de Bein wecktrick 
Wat es do passiert? 
Hät dann keiner jet jemerk? 
Woröm meld dä sich dann nit? 
 
Un dann es et widder keiner jewäse  
Un dann wor et widder keiner schuld 
Et hät wie su off an jet anderem jeläje  
Un et hät jo och keiner jewollt 
Nä - un et hät jo och keiner jewollt 
 
Dä Kevin und dä Khalil 
Die hatten üvverhaup kein Chance 
Un mir han all vill Jlöck jehatt 
Laufen och jeden Dach do lans 
 
Un die Pänz us dä Schull direk vis-a-vis 
Woren Jott sei Dank schon ze Hus 
Denke ich dann nur an d´r Ruusemondachszoch 
Brich mir jetz d´r Schweiß noch us 
 
Un dann es et widder keiner jewäse  
Un dann wor et widder keiner schuld 
Et hät wie su off an jet anderem jeläje  
Un et hät jo och keiner jewollt 
Nä - un et hät jo och keiner jewollt 
 
Joht endlich jradus sat uns einfach de Wohrheit 
Mat Schluss met ührer Diplomatie 
Zeicht endlich ens dat ihr Rückjrat hat 
Söns wolle m´r üch nit mih 
 
Denn wenn dat jeder su mät - su wie ihr römlaviert 
Steit keiner mih für jet jrad 
Un wenn dann ens widder su e Unjlöck passiert 
Singe mir he die schön Ballad´ 
 
Un dann es et widder keiner jewäse! 


